
Pagpapatubig sa panahon ng pagsusuwi
1  Ang tamang pagpapatubig sa palay sa panahon ng pagsusuwi ay malaki ang nagagawa sa
2  pagkakaroon ng maraming suwi. Sa yugtong ito, hindi kailangan ng palay ng maraming
3  tubig. Ang mababaw na tubig o kaya’y manaka-nakang pagbaba ng tubig sa lalim na 20 sm
4  pababa sa lupa ay nakatutulong sa pagdami ng suwi at ugat ng palay. Nagiging malalim din
5  ang pagtubo ng ugat at nagiging matatag ang pagkakapit nito sa lupa. Nagiging matatag na-
6  man ang puno ng palay kaya may laban sa pagdapa kapag hindi palagiang may tubig
7  ang palayan. Tumutulong din ang tamang pagpapatubig upang mabalanse ang mga micronut-
8  trients at upang makasingaw ang mga sangkap na nakalalason sa ugat ng palay mula sa lupa. 
9  Sa kabilang dako, ang malalim na pagpapatubig ay nakakaaksaya ng pataba sa pamamagitan
10  ng pagsingaw o volatilization, pagbaba o leaching, at pagsama sa daloy ng tubig o run-off
11  kapag sobrang lalim ng tubig, bukod sa maaksaya sa tubig.
12  Kung lagkitin ang lupa, maaaring ipagpaliban ang pagpapatubig ng tatlo hanggang limang
13  araw. Ngunit kailangan itong ipagpatuloy bago maglagay ng pataba o isang lingo bago maglihi
14  at habang namumulaklak ang palay. Sa panahon ding ito, mainam na gumamit ng AWD o
15  alternate wetting and drying gamit ang observation well upang makasiguro na tama ang
16  pamamaraan. Subalit kapag naglalagay ng pataba ay laging siguraduhing may 3-5 sm na tubig
17  bago magsabog ng pataba.
18  Para sa karagdagang impormasyon, maaaring mag-text sa PhilRice Text Center. I-type ang
19  REG/pangalan/edad/home address/trabaho at ang katanungan upang makapagregister at
20  i-send sa 0920-911-1398. #


